MINUTI

KAMRA TAD-DEPUTATI
KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IL-ĦDAX-IL PARLAMENT

LAQGĦA NRU. 1
It-Tlieta, 1 ta' Frar, 2011
Il-Kumitat Permanenti dwar l-Ambjent u l-Ippjanar tal-Iżvilupp ltaqa’ fil-Palazz, il-Belt Valletta, fil- 5:35p.m. 
L-Onor. Jesmond Mugliett, Chairman tal-Kumitat, ippreseda.

PREŻENTI

L-Onor. Leo Brincat, l-Onor Charles Buhagiar, l-Onor Jean Pierre Farrugia u l-Onor Philip Mifsud.
TALBA

Il-President tal-Kumitat qal it-talba.  

Bil-permess tal-Kumitat cameramen u fotografi kienu mistiedna biex jieħdu filmat u ritratti tal-ewwel parti tal-laqgħa. 

RIŻOLUZZJONI DWAR REVIŻJONI PARZJALI TAL-PJAN TA’ STRUTTURA GĦALL-GŻEJJER MALTIN
Iċ-Chairman għamel introduzzjoni u spjega li r-riżoluzzjoni numru 202 li l-Prim Ministru ta avviż tagħha fl-10 ta’ Jannar 2011 kellha l-iskop li tneħħi l-Policy BEN 8 li permezz tagħha kienet  issir applikazzjoni għal Outline Permit.
Il-Kumitat stieden lil Dr Ian Stafrace, f’isem l-Awtorità ta’ Malta dwar l-Ambjent u l-Ippjanar, u l-Perit Vincent Cassar, President tal-Kamra tal-Periti, biex jieħdu sehem fid-diskussjoni.

Iċ-Chairman ippropona din l-emenda għar-riżoluzzjoni:

Fl-aħħar tar-riżoluzzjoni għandu jidħol dan il-paragrafu li ġej:

“Madankollu din il-Kamra tirriżolvi li din ir-reviżjoni parzjali ma tidħolx fis-seħħ qabel mal-Awtorità ta’ Malta dwar l-Ambjent u l-Ippjanar tidħol f’diskussjonijiet mad-Diviżjoni tal-Proprjetà tal-Gvern dwar proċess alternattiv għal dawk il-każijiet fejn s’issa d-Diviżjoni tal-Proprjetà tal-Gvern kienet titlob Outline Permit bħala bażi għat-trasferiment ta’ art tal-Gvern, twassal dawn id-diskussjonijiet għal konklużjoni f’terminu qasir u tirrapporta lill-istess Kamra.” 

L-emenda għaddiet unanimament.

Il-Kumitat qabel li l-Chairman tal-Kumitat jirrapporta lill-Kamra li r-riżoluzzjoni, kif emendata, ġiet approvata unanimament.

Fis-7.20 p.m. il-Kumitat aġġorna.
GĦALL-ISKRIVAN TAL-KAMRA

KONFERMATI

ONOR. JESMOND MUGLIETT
CHAIRMAN TAL-KUMITAT

